
 دهٔ نویسنده لزوماً نظر افغان جرمن آنلاین نمی باشد ی عق ،مسئوولیت متن و شکل بدوش نویسندۀ مضمون میباشد

 

 ۲۴/۰۸/۲۰۲۵        ډاکټر لودویگ آدمک
 ترجمه: رحمت آریا

 

 سیاسي او تأریخي

 د افغانستان بایوگرافیکي 
 قاموس 

 برخه( ۷۶)

 

 علیا جاه بدرالحرم 

د محـمد عثمان خان، تگاوي لور او د سپه سالار امیر محـمد خان خورزه ده. دا د امیر حبیب الله خان لومړۍ مـېـرمن او 

ز کال کې د امیر په اعلامیې سره نوموړې د امیر په  ۱۹۰۳د مشر زوی سردار عنایت الله خان مور ده. خو په    د هغـۀ

 ز کال کې طلاق ورکړ.  ۱۹۱۷ښځو کې ددوهمې ښځې مقام درلود. گنگوسې وایي چې امیر حبیب الله خان ورته په 

 علیا رتبه ستر الحرم

ز کال د ۱۹۰۱ستر الحرم. د امیر شیرعلیخان د زوی د سردار محـمد ابراهیم خان لور ده. د امیر درییمه ښځه ده چې د  

 وکړ.  [1] «نیابتي وادۀ»اپریل په میاشت کې ئـې ورسره  

 عمر جان

«خچه نوک»صاحبزاده، خواجه زاده. په 
سره په هرات   هغه څوک دئ چې له خپلو گڼو شاگردانو  یدکې اوسـېـدلی دئ.  [2] 

یو ځل له عبدالله خان ناصري   یدکې وو او د هرات د کرخ د ولسوالۍ دوهم متنفذ شخص وو. سردار محـمد ایوب خان  

سره وگوري. سره له دې چې    [3]   «سر. اولیور، س.ت. جان » سره یو ځای کندهار ته د یوۀ مأموریت لپاره استولی وو چې له  

  « خروارو  ۵۰» ز کال کې د عمرجان د  ۱۸۸۳د هرات والي او فرامرز خان د عمر جان شاگردان ول بیا هم د هرات والي په  

صاحبزاده له ځانه ډېـره مستقله روحیه ښکاره کړه او غلات ئـې له  د غلاتو اندازه چې دولت اجازه ورکړې وه لږ کړه.  

ز کال کې عمرجان او یو زوی ئـې د هرات له پخواني والي ناظر محـمد سرور  ۱۸۸۷اعتراض پرته بـېـرته ورکړل. په  

ضایتي راپاروله خان سره یو ځای کابل ته واستول سول او اعدام سول. د عمر جان اعدام په هرات او کندهار کې ستره نار

او ادعا سوې چې دا پـېـښه لامل سوه چې عبدالکریم، د امیر په نامـۀ یو گواښجنن لیک ولـېـږي. له دۀ څخه د فضل الحق 

 په نوم یو زوی پاتې سو چې د پلار د نفوذ یوه برخه ورپاتې سوه. وگورئ فضل الحق. 

 
1 - married by proxy 
2 - Khuchanok 
3 - Sir Oliver St. John 

 مـحـمد عمر جان

نـېـټې   ۱۵ز کال د سپتمبر د میاشتې په  ۱۸۸۹سردار، محـمدزی. له بي بي حلیمې څخه د امیر عبدالرحمن خان زوی چې د  

د هنرونو، صنعت رئـیس یا سردارِ صنایع،  ز کال د فبرورۍ په میاشت کې د ورکشاپونو جنرال.۱۹۰۵زېـږېـدلی دئ. د 

کشر وو نو مقام    یددې دندې رخصت کړل سو. له دې چې    لهز کال د سپتمبر په میاشت کې  ۱۹۰۷خو ویل سوي چې د  

سوی وو چې د امیر حبیب الله خان د ژوند پر ضد په هغې    ئـې تر امین الله خان ټیټ وو. په عمر جان باندې تور لگول

یو ځل بیا د ورکشاپونو په ریاست کې    یدز کال کې  ۱۹۱۲دسیسې کې ښکـېـل وو چې ډاکټر عبدالغني جوړه کړې وه. په  

ز کال پورې په ۱۹۲۰راڅرگند سو خو د کار د څارنې او نظارت په برخه کې ئـې هـېـڅ ډول فعاله ونډه وانخیستله.  تر  

ز کال  ۱۹۳۱ز کال کې بـېـرته راستون سو. په  ۱۹۲۶ز کال کې هندوستان ته ولاړ او په  ۱۹۲۴همدې مقام پاتې وو. په  

حیدر آباد ته لاړ او هلته د دولتي زنداني په توگه پاتې سو. ددۀ زوی مـحـمد نعیم ضیایي د کانونو وزیر وو    کې یو ځل بیا

 الیې وزیر وو.  او بل زوی ئـې مـحـمد انور ضیایي د م

 محـمد عمر خان

 (ز کال کې د غزني والي وو ۱۸۸۸حسن خان په ) دئحسن خان ورور  یدد زرمت حاکم وو،  ید

 محـمد عمر خان

ز کال کې ئـې  ۱۹۰۵مـحـمد عثمان خان اوښی. په  (د مزار شریف د پخواني والي)مـحـمدزی، د سردار قادر خان لمسی،  

ز کال پورې  ۱۹۰۹تر    ۱۹۰۸ز کال کې په اندراب کې د یوۀ غنډ بولندوی وو. له  ۱۹۰۷وکړه. په    د جنرالۍ رتبې ته ارتقاء

د امیر د اوښي محـمد    ز کال په پسرلي کې ئـې۱۹۱۸ز کال کې په مزار کې بولندوی وو. د  ۱۹۱۳په    د گرمسیل حاکم وو.

یوسف خان له خور سره وادۀ وکړ. ناوې هم په خپله د امیر دوست مـحمد خان لمسۍ وه. دغـۀ وادۀ له ځان سره یو شمـېـر  

انتقادونه او نیوکې هم درلودلې محـمد عمر خان ځکه  ددې وادۀ لپاره مناسب نـۀ گڼل کـېـدۀ چې د نصب له اړخه ددې 

 تي کورنۍ نجلۍ دې ورته وادۀ سي. خو امیر حبیب الله او سردار نصرالله خان دا وادۀ تائـید کړ.جوگه نـۀ وو چې د سلطن

ز کال کې د اندخوی حاکم وو. په  ۱۹۲۶ز کال کې په غزني کې وو. په ۱۹۲۴سو. په  تبدیلز کال کې هرات ته ۱۹۲۰په 

ز کال کې د  ۱۹۳۲ز کال کې ورته د سردار اعلی لقب ورکړل سو. په  ۱۹۳۲ز کال کې د مزار بولندوی وو. په  ۱۹۳۰

 کې ئـې ژوند غوره کړ. [4]ز کال کې تقاعد او د مشرقي د خوگیاڼیو په سرمه ۱۹۳۵مجلس ِ اعیان غړی سو. په 

 محـمد عمر خان

ز کال ۱۹۲۹ز کال د ډسمبر په میاشت کې په الله آباد کې له نظارت څخه وتښـتـېـد. د  ۱۹۲۸د محـمد ایوب خان زوی. د  

د امیر امان الله خان د دولت د    لېـددد جنورۍ د میاشتې راپور وایي چې جلال آباد ته نـېـږدې لیدل سوی دئ. ددۀ ناڅرگن

ونیول سي او د امان الله خان دولت پر  دې  نظارت لاندې    شدیدې نارضایتۍ لامل سو ځکه هغه غوښتي ول چې تر  شدید

 دې فرضیې ودرېـد چې برتانویانو په دې موضوع کې لاس درلود. 

 محـمد عمر خان

 ز کال کې له افغانستانه وشړل سو او پـېـښـور ته لاړ. ۱۸۸۰ز کال کې د جلال آباد کوټوال وو. په ۱۸۷۹په 

 
4 - Sarma Khugiani, Eastern Province 

 محـمد عمر خان

 سردار، د دوست محـمد خان زوی. همدا شان وگورئ: سردار احمد خان، د امیر شیرعلیخان ناسکه ورور. 

 محـمد عمر خان

ز کال په دوبي  ۱۸۸۲د بارکزي شاغاسي شیردل خان زوی. د امیر شیرعلیخان یو سرسخته پلوی. امیر عبدالرحمن خان د  

ز کال کې له سردار محـمد ولي خان سره په هندوستان کې ۱۸۸۸کې تبعید کړ. محـمد عمر او ورور ئـې مـحـمد اکبر په  

 ژوند کاوۀ.  

 محـمد عمر خان

ز کال کې تنگ غارو ته ۱۹۲۰پر امیر حبیب الله خان درلود. په    قومي مشر. څه ناڅه نفوذ ئـې  [5]  «اودخیلوغلزیو»ملا، د  

 نـېـږدې اوسـېـدۀ.  

 محـمد عمر خان

ز کال کې د  ۱۹۱۳. په  پروانه خان زوی  د رسمي مقاماتو په منځ کې د یوۀ ډېـر معتمد رسمي مقام  د امیر عبدالرحمن 

 سردار عنایت الله کې په کور کې استخدام سوی وو. 

 محـمد عمر میرزا  

لمسی. ددۀ وروڼه په هرات کې د خرخ، خواجه گنبد او میمنې د زیارتونو متولیان ول. دوی د قلعـۀ    [6]   «حضرت خــَرُخ»د  

ز کال کې ورسره په پرله پسې ۱۹۱۳چې په    نو د هزاره گانو او همدا شان په تورکستان او بخارا کې پیروان درلودل

 اړیکه کې ول. 

 عمرا خان

،  دیرکې عمده قدرت په لاس کې درلود او د  [8] ز کال کې په کوز سوات ۱۸۸۵مشر. عمرا خان په  [7] «جندول»او  «بروا»د 

ددۀ مخالفین ورباندې برلاسي سول   ز کال کې۱۸۸۶اسمار او ناوه گۍ خانانو او د سوات میاگل ورسره مخالفت درلود. په  

خو د همدې کال د آگست په میاشت کې د چترال د واکمن د زامنو په مرستې ئـې خپل عمده دښمن ته ماتې ورکړه. له هغې  

ز کال د اپریل په میاشت کې امیر  ۱۸۸۷د    ووروسته نوموړي د ناوه گۍ له صفدر خان او میاگل سره روغه وکړه. خ

مشوره ورکړه چې د مهمندو په مرستې دې د ناوۀ گۍ په صفدر خان برید وکړي.    عبدالرحمن د ناوه گۍ صفدر خان ته

امیر تل مدام له عمرا خان څخه خپله نارضایتي څرگندوله او داسې ښکاري چې عمرا خان په باجوړ او یا سوات کې  

کې عمرا خان د هندوستان له ز کال د جون په میاشت  ۱۸۸۶یوازینۍ قومي مشر دئ چې ورسره همکاري نـۀ کوي. د  

ئـې رد سوه. د   دا غوښتـنه  ددۀ د سیمې ضمانت وکړي خو  د تعرضونو پر وړاندې دې  امیر  د  حکومته وغوښتل چې 

 له شریف خان سره په دښمنۍ کې وو.   دیربیا هم د  یدز کال د مې په میاشت کې ۱۸۸۷

 

 
5 - Udkhel Ghilzais 
6 - Hazrat-i-Kharokh 
7 - Jandol and Barwa 
8 - Lower Swat 

 مـحـمد عثمان بیگ 

ددۀ پلار د امیر یعقوب  غوریانو کې د ملکې ادارې د مسؤول په توگه مقرر سو.  په    [9]  «خوانین سوار»فیروز کوهي. هراتی  

ز کال د جنورۍ په میاشت کې راپور ورکړل سو چې د کشک د حاکم په توگه ۱۹۰۸تر لاس لاندې خدمت کړی وو. د  

 مقرر سوی دئ. 

 عثمان خان

 د امیر حبیب الله خان پینځم زوی.

 میر عثمان خان

ز کال کې امیر عبدالرحمن خان د پنجدۀ والي مقرر کړ، انگیرنه دا وه چې نوموړی د دې مقام لپاره تر ټولو  ۱۸۸۳په  

 مناسب شخص دئ خو وسایل ورسره نـۀ ول. 

 محـمد عثمان خان 

خان دوهم زوی او ویل سوي چې د جنوبي برخو د خوست په چارو کې د پلار   د خوست پخوانی ناظم د دوست محـمد

 ز کال کې د ارگون حاکم. ۱۹۲۰ز کال کې د محـمد امیر خان پر ځای د ارگون حاکم مقرر سو. په  ۱۹۱۷مرستیال وو. په  

 محـمد عثمان خان 

 ز کال کې د تیرا د قومي مشر په توگه یاد سوی دئ.  ۱۸۸۱ورکزی، په 

 محـمد عثمان خان 

ز کال کې هرات ته د یوۀ مأموریت لپاره ولـېـږل سو وروسته برخلیک ورته ولیکل ۱۸۷۸  په  پیشخدمت. ویل سوي چې

 چې په ډکه کې د امیر شیرعلي د سرتیرو بولندوی سي. 

 

 ور بیا ن

 محـمد عثمان خان 

 ...ز کال کې زېـږېـدلی دئ. د ۱۸۵۷سردار، محـمدزی. په  

 

 

 ک لین  :قدرمنو لوستونکو! د ښاعلی رحمت آریا د آرشیف

 
9 - Herati Khawanin Sowar 

